
咏史  

王昌龄 

荷畚至洛阳 杖策游北门 天下尽兵甲 豺狼满中原  

明夷方遘患 顾我徒崩奔 自惭菲薄才 误蒙国士恩  

位重任亦重 时危志弥敦 西北未及终 东南不可吞  

进则耻保躬 退乃为触藩 叹息嵩山老 而后知其尊  

杂兴  

王昌龄 

握中铜匕首 粉锉楚山铁 义士频报雠 杀人不曾缺  

可悲燕丹事 终被狼虎灭 一举无两全 荆轲遂为血  

诚知匹夫勇 何取万人杰 无道吞诸侯 坐见九州裂  

秋兴  

王昌龄 

日暮西北堂 凉风洗修木 著书在南窗 门馆常肃肃  

苔草延古意 视听转幽独 或问余所营 刈黍就寒谷  

